
4. maila

IRAKASGAIAREN AZALPENA ETA TESTUINGURUA ZEHAZTEA

Ikasketa planen helburuetan zehazten den bezala, Jarduera Fisikoaren eta Kirolaren Zientzien Graduko ikasleek arlo 
hauetan aritzeko gaitasun orokorrak eskuratuko dituzte: hezkuntzan, osasungintzan, kirol eta aisialdian eta kudeaketan. 
Edozein gizartetan goi mailako tituludunek ardura berezia dute hizkuntza-komunitateari begira. Haiek sortutako testuek 
eta mezuek hizkuntzaren estandar formala errespetatu behar dute eta egokiak izan behar dira dagokion komunikazio-
egoeraren arabera. Horrenbestez, etorkizuneko profesionalek trebatu egin behar dira gauza izan daitezen hizkuntza-
baliabide egokienak erabiltzeko eta euren bizitza akademiko eta profesionalean komunikazio-egoera bakoitzari behar 
bezala erantzuten jakin dezaten.

Bestalde, euskara hizkuntza gutxitua izanik, ez du oraindik gaztelaniak duen hedakuntza eta erabilera kirolaren eta 
jarduera fisikoaren arloan zein aisialdiaren esparruan; gure ikasleek, etorkizuneko profesional aditu gisa jardungo duten 
neurrian, garrantzizko eragileak izango dira euskararen normalizazioan, eta horrenbestez, hizkuntzaren  alderdi 
normatiboak zein pragmatikoak ezagutu behar dituzte. Unibertsitateko Plan Gidariak oso aintzat hartzen du ardura hori eta
bere ekarpena egiten du Euskararen Araua eta Erabilera eta Komunikazioa Euskaraz ikasgaiekin. 

Komunikazioa Euskaraz ikasgai honek arloko hizkeraren estandarizazioari egin nahi dio ekarpena. Espezialitate eremuko 
testu akademiko eta profesionalak landuko dira (idatziak edo/eta ahozkoak) ikaslea haien espezifikotasunaz jabe dadin. 

GAITASUNAK / IRAKASGAIA IKASTEAREN EMAITZAK

 1.  Jarduera fisikoaren eta kirolaren zientzien arloko testu generoak ulertzea, interpretatzea, eta ahoz zein idatziz 
erabiltzeko gauza izatea, bereziki, haien alderdi komunikatibo eta testualak kontuan hartuta.

2.  Espezialitate arloan ohikoenak diren testuak identifikatzea eta komunikazio-egoeraren arabera ezaugarritzea, bereziki 
egoera formaletan eta ez-formaletan duten erabileraren arabera.

3.   Espezialitate arloko testu akademiko eta profesionalak testu-generoen aldetik dituzten ezaugarriez eta 
erregulartasunez jabetzea (iritzi testua, ahozko azalpena, instrukzio-testua &#8230;).

4.  Ahozko zein idatzizko ekoizpenen bidez ezagutza testualean eta linguistikoan sakontzea (edukien planifikazioa, 
kohesioa, konexio, koherentzia, zuzentasun gramatikala, e.a.)

5.  Kontsulta-tresnak erabiltzen jakitea hizkuntza-baliabideen formari, esanahiari eta erabilerari buruzko informazioa 
lortzeko, bereziki Interneten eskuragarri daudenak. 


EDUKI TEORIKO-PRAKTIKOAK

1. Komunikazioaren helburuak, egoerak (baldintza fisikoak, mintzaideen ezaugarriak, euskarriak eta baliabideak &#8230;),
gaiak, gaien trataera,  egoera formalak eta ez-formalak.

2. Espezialitateko hizkera eta lexiko sorkuntzarako bideak.

3. Iritzia emateko testuak: Iritzi-artikulua eta debatea.

4. Azalpena ahoz eta idatziz emateko testuak.

5. Euskaraz lan egiteko baliabide informatikoak eta kontsulta-tresnak.



EGITARAU PRAKTIKOA

&#8226; Komunikazio jarduerak: entzuketa arretatsua, informazioa eskuratzeko irakurketa, jendaurreko azalpena, ahozko 
elkarreragina, elkarreragin idatzia...

&#8226; Informazioa eskuratzeko jarduerak: Testu generoen erabilerarekin lotutako Informazioa eskuratzeko jarduerak, 
hizkuntza lantzeko baliabideak,...

&#8226; Testuen ekoizpena: ikastarorako aukeratuko den testu lagin baten lanketa, esate baterako,  lan-dokumentuak 
(gutunak, aktak, deialdiak...), txostenak, artikuluak, material  teknikoa (arauak eta jarraibideak, fitxak...), hedabideetako 
testuak (albisteak, erreportajeak, iritzi-artikuluak, artikuluak, azalpenezko testuak...) eta abar.


METODOLOGIA
Kurtsoak hertsiki erlazionatutako alderdi teorikoa eta praktikoa ditu. Ariketa praktikoetan oinarrituko dira eskolak bereziki. 
Ariketa horiek oinarri hartuta emango ditu irakasleak behar diren azalpen teoriko gehienak. 

KALIFIKAZIOKO TRESNAK ETA EHUNEKOAK

IRAKASKUNTZA MOTAK

Legenda: M: Magistrala S: Mintegia GA: Gelako p. GL: Laborategiko p. GO: Ordenagailuko p.

GCL: P. klinikoak TA: Tailerra TI: Tailer Ind. GCA: Landa p.

M S GA GL GO GCL TA TI GCA

30 20 10

45 30 15

Eskola mota

Ikasgelako eskola-orduak

Ikaslearen ikasgelaz kanpoko jardueren ord.

EBALUAZIO-SISTEMAK

 - Azken ebaluazioaren sistema

Ebaluatuko dira ikastaroan zehar egiten diren praktikak (ariketak, kasuak edo buruketak), banakako lanak talde lanak 
(arazoen ebazpenak, proiektuen diseinuak) eta lanen, irakurketen eta bestelako ahozko aurkezpenak.

Ebaluaziorako bi aukera aurreikusten dira:

&#8226; A modalitatea: ebaluazio jarraitua (%100) 

&#8226; B modalitatea: azkeneko proba (%100)

A modalitatea: Ebaluazio jarraitua. Hauxe izango da ohiko modalitatea. Kasu honetan, ikasleek, azterketa-probaren 
ordez gelan egindako jardueren bidez eskuratuko dute kalifikazioa: Gelan egindako ariketak eta praktikak (%60) eta lan 
monografikoa (%40). 

Irakasgaia gainditzeko ezinbestekoa izango da irakasleak eskatutako lan gehienak (%90) garaiz eta moduan ematea eta 
horietako bakoitzaren kalifikazioa gaindituta izatea.

B modalitatea: Azkeneko proba. Proba horren edukiak eskoletan landutako gai eta ariketa praktiko zein teorikoen 
inguruan izango da. Halaber, modalitate hau aukeratzen duen ikasleak irakasleak kurtso hasieran ikasle guztientzat 
proposa lezakeen lan monografikoa ere egin behar du eta azterketaren egunean aurkeztu, ahoz eta idatziz. Ebaluazio-
irizpidea hurrengoa izango da:

a) Irakasleak eskatutako lan praktikoa: % 30. (%15 ahozkoa eta %15 idatzia).

b) Ordenagailuko ariketa praktikoa: %10.

c) Amaierako proba idatzia: test erako ariketak eta idatzizko eta ahozko testuen ekoizpena egiteko: %60.

Irizpide hauek ohiko zein ez-ohiko deialdietarako erabiliko dira.



DEIALDIARI UKO EGITEA. 

&#8226; Deialdiari uko egiten dioten ikasleek «aurkezteke» kalifikazioa jasoko dute. 

&#8226; Etengabeko ebaluazioaren kasuan, deialdiari uko egin nahi dioten ikasleek kasuan kasuko irakasgaiaren 
irakaskuntza aldia bukatu baino, gutxienez, hilabete lehenago egin beharko dute eskaria. Eskari hori idatziz aurkeztu 
beharko zaio irakasgaiaren ardura duen irakasleari. 

&#8226; Azken ebaluazioaren kasuan, azterketa egun ofizialean egin beharreko probara ez aurkezte hutsak ekarriko du 
automatikoki kasuan kasuko deialdiari uko egitea.


OHIKO DEIALDIA: ORIENTAZIOAK ETA UKO EGITEA

 - Praktikak (ariketak, kasuak edo buruketak) %  20
 - Banakako lanak %  40
 - Talde lanak (arazoen ebazpenak, proiektuen diseinuak) %  20
 - Lanen, irakurketen... aurkezpena %  20

EZOHIKO DEIALDIA: ORIENTAZIOAK ETA UKO EGITEA

Ezohiko deialdian ikasleak azterketaren bidez eskuratuko du kalifikazioa. Ikastarorako lan monografikoa aurreikusten 
bada, hura ere aurkeztu eta gainditu beharko du behin betiko kalifikazioa eskuratzeko.

Irakasleak E-Gelan eta Erreprografia Zerbitzuan uzten dituenak.

http://www.xuxen.com
Ikastaroa egiteko gutxienez euskararen oinarrizko ezagutza izan behar du ikasleak. 
OBSERVACIONES
Osasungoa Euskaratzeko Elkartea, http://www.oeegunea.org
www.euskaltzaindia.net
www.gipuzkoa.net/kirolaeuskaraz
www.hiztegia.net
www.xuxen.com
Zientzia eta Teknikaren aldizkaria, http://www.zientzia.net

OHARRAK

Ikastaroa egiteko gutxienez euskararen oinarrizko ezagutza izan behar du ikasleak. 


